
“IBADAH KORBAN SIMBOL KETAATAN KEPADA ALLAH”.1

Marilah kita tingkatkan ketakwaan kehadrat Allah SWT, iaitu menurut segala
perintah-Nya dan menjauhi larangan-Nya supaya kita memperoleh keredaan dan

keberkatan hidup di dunia dan di akhirat.

Khutbah hari ini bertajuk “/BADAH KORBAN SIMBOL KETAATAN KEPADA
ALLAH.”

lbadah Korban yang disebut sebagai Udhiah (x=.) ialah penyembelihan haiwan
ternakan, adalah untuk mendampingkan diri kepada Allah SWT. la dilakukan

bermula pada 10 Zulhijjah hingga sebelum masuk matahari pada 13 Zulhjjah.

Ibadah Korban berperanan sebagai platform bagi seseorang untuk menzahirkan
kesyukuran kehadrat Allah SWT di atas nikmat yang dilimpahkan-Nya. la juga
merupakan sebahagian daripada syiar Islam dan sebagai tanda ketakwaan hati dan

kehambaan orang-orang yang beriman.

Firman Allah SWT dalam surah al-Hajj ayat 32 yang dibaca pada permulaan khutbah
ini yang bermaksud:

‘Demikianlah (ajaran Allah); dan sesiapa yang menghormati syiar-syiar
agama Allah maka (dialah orang yang bertakwa) kerana sesungguhnya perbuatan

itu satu kesan dari sifat-sifat takwa hati orang mukmin.”

Keutamaan ibadah korban adalah berdasarkan beberapa hadis, antaranya daripada
A’isyah Radhiallahuanha bahawa Rasulullah SAW bersabda:

“Tidak ada amalan yang dilakukan oleh anak Adam pada hari raya korban
yang lebih disukai oleh Allah SWT, melainkan menumpahkan darah (menyembelih
binatang korban).”

(Riwayat al-Tarmizi).

Difahami daripada hadis ini bahawa amalan menginfakkan harta untuk

melaksanakan ibadah korban adalah suatu amalan yang sangat baik.

Pensyariatan Ibadah korban terdapat di dalam al-Quran dan al-Sunnah

seperti firman Allah SWT dalam surah al-Kautsar ayat 1-3:

“Sesungguhnya Kami telah mengurniakan kepadamu (wahai Muhammad)
kebaikan yang banyak (di dunia dan di akhirat). Oleh itu, kerjakanlah sembahyang
kerana Tuhanmu semata-mata, dan sembelihlah korban (sebagai bersyukur).
Sesungguhnya orang yang bencikan engkau, Dia lah yang terputus (dari mendapat

sebarang perkara yang diingininya).”

Menurut Al-Sunnah pula, kelebihan berkorban ialah:

Titisan darah korban yang pertama merupakan pengampunan bagi dosa-

dosa yang lalu. ‘Imran bin Husain Radiallahuanhu meriwayatkan bahawa Rasulullah

SAW bersabda kepada Fatimah Radiallahuanha yang bermaksud:

“Wahai Fatimah, pergilah ketempat (penyembelihan) korbanmu dan
saksikanlah ia, sesungguhnya titisan darahnya yang pertama itu merupakan
pengampunan bagimu diatas dosa-dosamu yang lalu.”

(Riwayat al-Hakim).

Demikian juga, bagi setiap helai rambut dan bulu binatang yang dikorbankan
ada kebajikannya. Darah korban yang tumpah ke bumi akan mengambil tempat yang
mulia disisi Allah SWT. A’ishah Radiallahuanha meriwayatkan bahawa Rasulullah
SAW bersabda:

“Sesungguhnya binatang korban itu akan datang pada hari kiamat bersama
tanduk, kuku dan bulunya dan Allah memberi pahala korban itu sebelum darah
binatang korban itu jatuh ke bumi. Oleh itu elokkanlah korban kamu.”

(Riwayat al-Tirmizi).

Ibadah korban hukumnya sunat Muakkad. Walau bagaimanapun hukumnya
bertukar kepada wajib, jika korban itu diniatkan sebagai nazar. Hadis daripada
A’isyah Radiallahuanha bahawa Rasulullah SAW bersabda:

“‘Sesiapa yang bernazar untuk mentaati Allah, maka hendaklah dia

mentaatinya.”

(Riwayat al-Bukhari).

Sebagaimana dimaklumkan, penyembelihan binatang korban ini hanya datang
setahun sekali. Oleh itu, jika kita berkemampuan janganlah lepaskan peluang
keemasan ini demi mengharapkan ganjaran dan keredaan Allah SWT. Marilah kita
semarakkan syiar Islam ini, selagi hayat dikandung badan. Marilah kita jadikan
Iduladha tahun ini lebih meriah dengan menginfakkan harta yang dianugerahkan

kepada kita.

Amalan berkorban dapat mengekalkan ingatan kita kepada sejarah tiga
manusia, iaitu Nabi Ibrahim Alaihissalam sebagai ayah, Hajar sebagai Ibu dan Nabi
Ismail sebagai anak. Nabi Ibrahim diperintahkan oleh Allah SWT untuk menyembelih
anaknya, Nabi Ismail. Begitulah Allah memberi pahala sebagai balasan kepada
orang-orang yang berbuat kebaikan disebabkan mentaati Allah SWT. Bukan

sekadar pahala sahaja tetapi Allah telah melepaskan dari kesusahan dan kedukaan

dengan dikurniakan Zibhin Azim (N.I?:C @.3) seekor binatang sembelihan yang

besar.

Allah SWT berfirman dalam surah al-Saffat ayat 105-107:

‘Engkau telah menyempurnakan maksud mimpi yang engkau lihat itu.
Demikianlah sebenarnya Kami membalas orang-orang yang berusaha mengerjakan
kebaikan. Sesungguhnya perintah ini adalah satu ujian yang nyata. Dan Kami tebus

anaknya itu dengan seekor binatang sembelihan yang besar.”

Kepatuhan Nabi Ibrahim Alaihiassalam untuk menyembelih satu-satu
puteranya itu memaparkan kekuatan iman dan keteguhan mental Nabi Ibrahim
Alaihissalam yang sangat kental. Pengorbanan yang ditunjukkan oleh Nabi Ibrahim
Alaihissalam ini hendaklah diterapkan dalam semua tindak tanduk individu ke arah

membina ummah wibawa.

Ibadah korban turut membawa elemen kesatuan ummah. Bermula dari unsur
perkongsian binatang sembelihan dengan pembahagian tertentu, bergotong royong
melaksanakan ibadah korban, lalu mengagihkannya kepada fakir miskin, saudara
mara, sahabat handai dan jiran tetangga. Ini semua melahirkan sikap kebersamaan

dan cakna, persaudaraan yang merapat, erat, kukuh dan prihatin.

Sebagaimana firman Allah SWT dalam surah ali-Imran ayat 103:

“Dan berpegang teguhlah kamu sekalian kepada tali Allah (agama Islam) dan

janganlah kamu bercerai-berai.”

Oleh itu, setiap orang itu hendaklah sedia berkorban untuk mempertingkatkan
kualiti dirinya, organisasinya, masyarakat dan negaranya dengan memberi
kepentingan terbanyak berbanding kepentingan peribadi. Berkorban dunianya untuk
agama Islam dan umatnya. Tanpa adanya pengorbanan, janganlah diharapkan
datangnya kejayaan dan kebahagiaan hidup. Mengorbankan amarahnya, lidah dan
perbuatannya untuk menyelamatkan diri dari terjebak dengan fithah dan perbalahan.
Mengorbankan masa lapang untuk membaca Al-Quran, ilmu-ilmu Islam dan

melakukan amal soleh.

Bagi mengakhiri khutbah ini, marilah kita menghayati saranan berikut;

1. Umat Islam hendaklah yakin bahawa amalan penyembelihan binatang korban
adalah syariat yang ditetapkan oleh Allah SWT.

2. Umat Islam yang rela menginfagkan harta untuk menyertai ibadah korban,
membuktikan simbol kepatuhan dan ketaatan kepada Allah SWT.

26
3. Umat Islam hendaklah menjadikan falsafah dan inti ibadah korban sebagai
pendorong kepada kesatuan ummah untuk negara yang lebih sejahtera,
aman dan makmur.
4. Umat Islam hendaklah sentiasa berkorban untuk menyelamatkan dirinya dan
diri orang lain dari kemurkaan Allah SWT dan azab api neraka.

“...dan apa sahaja yang kamu dermakan maka Allah akan menggantikannya
dan Dialah jua sebaik-baik Pemberi rezeki.” 28

KHUTBAH KEDUA

Marilah sama-sama kita bertakwa kepada Allah SWT dengan melakukan
ketaatan kepada-Nya dan menjauhkan diri daripada perbuatan keji dan maksiat. 4

Ya Allah, kurniakanlah petunjuk kepada kami untuk mendirikan solat fardu

lima waktu secara berjemaah, menunaikan zakat melalui Lembaga Zakat Selangor,

mewakaf harta melalui Perbadanan Wakaf Selangor dan menginfakkan harta pada 16
Tabung Infak Jariah Umat Islam Selangor (TIJARI) dan kepada anak-anak yatim
melalui Yayasan Islam Darul Ehsan (YIDE).
Jadikanlah kami antara hamba-Mu yang menjaga amanah. Kuatkan iman
kami agar menjauhi perbuatan khianat serta jauhkan kami termasuk dalam golongan
17

yang mengabaikan tanggungjawab dan jauhi negeri dan negara kami daripada

kehancuran disebabkan perbuatan rasuah.

Serahkan tanggungjawab memimpin negara kami kepada hamba-Mu yang
amanah dan jujur serta tegas lagi berani menegakkan kebenaran dan melaksanakan
keadilan berlandaskan syariat. Jadikanlah Ya Allah masjid dan surau di Negeri
Selangor rumah-rumah-Mu yang aman, mempersatukan dan menjadi nadi kekuatan

ummabh.

